ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 29-Ի N 1109-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Նախագծի ընդունման անհրաժեշտությունը և նպատակը․
Նախագծի ընդունումը պայմանավորված է Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշումը գործող օրենսդրությանը համապատասխանեցնելու և «Գործունեության իրականացման ծանուցման մասին» օրենքի 22-րդ հոդվածի 2-րդ մասի աղյուսակով սահմանված և որպես լիազոր մարմին Էկոնոմիկայի նախարարությանը վերապահված ծանուցման ենթակա գործունեության տեսակները մեկ իրավական ակտով սահմանելու  անհրաժեշտությամբ։ 

2. Կարգավորման հարաբերությունների ներկա վիճակը և առկա խնդիրները․
Կառավարության 2022 թվականի օգոստոսի 11-ի N 1241-Ա որոշմամբ Էկոնոմիկայի նախարարությունը ճանաչվել է «Առևտրի և ծառայությունների մասին» 2004 թվականի նոյեմբերի 24-ի ՀՕ-134-Ն օրենքով նախատեսված առևտրի իրականացման վայրի կազմակերպման տեսակներից առևտրի կենտրոնների, սպառողական ապրանքների և գյուղատնտեսական արտադրանքի շուկաների կազմակերպման գործունեության տեսակների մասով Հայաստանի Հանրապետության կառավարության լիազորած պետական կառավարման մարմին: Կառավարության մեկ այլ՝ 2022 թվականի մայիսի 26-ի N 739-Ա որոշմամբ Էկոնոմիկայի նախարարությանը ճանաչվել է «Գործունեության իրականացման ծանուցման մասին» օրենքի 22-րդ հոդվածի 2-րդ մասի աղյուսակով նախատեսված՝ ծանուցման ենթակա մի շարք գործունեության տեսակներով Հայաստանի Հանրապետության կառավարության լիազորած պետական կառավարման մարմին։ Բացի այդ, Կառավարության 2019 թվականի օգոստոսի 29-ի N 1109-Ա որոշմամբ «Գործունեության իրականացման ծանուցման մասին» Հայաստանի Հանրապետության օրենքի 22-րդ հոդվածի 2-րդ մասի աղյուսակի 2-րդ բաժնի 1-ին, 3-րդ, 4-րդ բաժնի 1-ին, 1.1-ին, 1.2-րդ, 3.1-ին, 8.1-ին, 8.2-րդ և 10-րդ կետերով նախատեսված՝ ծանուցման ենթակա գործունեության տեսակներով` Հայաստանի Հանրապետության կառավարության լիազորած պետական կառավարման մարմին ճանաչվել է Էկոնոմիկայի նախարարությունը: 
Արդյունքում ստացվում է, որ ներկայումս առկա են թվով երեք և միմյանցից տարբերվող Կառավարության որոշումներ, որոնցով Էկոնոմիկայի նախարարությունը ճանաչվել է ծանուցման ենթակա գործունեության մի շարք տեսակներով Հայաստանի Հանրապետության կառավարության լիազորած պետական կառավարման մարմին։
Ավելին, Ազգային ժողովի կողմից 2023 թվականի մայիսի 3-ին ընդունվել է «Գործունեության իրականացման ծանուցման մասին» օրենքում փոփոխություններ և լրացում կատարելու մասին» օրենքը, որով ծանուցման ենթակա  գործունեության այլ բնագավառներ բաժնում կատարվել են մի շարք փոփոխություններ։ Նման պայմաններում, առաջացել է Կառավարության 2019 թվականի օգոստոսի 29-ի N 1109-Ա որոշումը գործող օրենսդրությանը համապատասխանեցնելու, ինչպես նաև «Գործունեության իրականացման ծանուցման մասին» օրենքի 22-րդ հոդվածի 2-րդ մասի աղյուսակով սահմանված և որպես լիազոր մարմին Էկոնոմիկայի նախարարությանը վերապահված ծանուցման ենթակա գործունեության տեսակները մեկ իրավական ակտով սահմանելու անհրաժեշտություն՝ ուժը կորցրած ճանաչելով Էկոնոմիկայի նախարարությանը ծանուցման ենթակա գործունեության մի շարք տեսակներով Հայաստանի Հանրապետության կառավարության լիազորած պետական կառավարման մարմին ճանաչելու Հայաստանի Հանրապետության կառավարության 2022 թվականի օգոստոսի 11-ի N 1241-Ա և 2022 թվականի մայիսի 26-ի N 739-Ա որոշումները։
3․ Կարգավորման նպատակը և ակնկալվող արդյունքը.
Նախագծի նպատակն է Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշումը համապատասխանեցնել գործող օրենսդրությանը, ինչպես նաև «Գործունեության իրականացման ծանուցման մասին» օրենքի 22-րդ հոդվածի 2-րդ մասի աղյուսակով սահմանված և որպես լիազոր մարմին Էկոնոմիկայի նախարարությանը վերապահված ծանուցման ենթակա գործունեության տեսակները սահմանել մեկ իրավական ակտով՝ իրավական որոշակիության ապահովման նպատակով։ 

     4․ Նախագծի մշակման գործընթացում ներգրավված ինստիտուտները և անձիք․
Նախագիծը մշակվել է Էկոնոմիկայի նախարարության կողմից:

5․ Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման մասին․
[bookmark: _GoBack]Նախագծի ընդունման արդյունքում ՀՀ պետական բյուջեի եկամուտների նվազեցում և ծախսերի ավելացում չի նախատեսվում։

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը չի բխում ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագրից։ 

